
Tuâǥǥaž

Paaččjooǥǥ čaaʹʒʒivuuʹdest åårrai Âʹvvel čõkkpäiʹǩǩ lij nõmmuum mädd- da meäʹcctäälministeria tuʹmmstõõǥǥâst 
20.12.2011 õʹhtten Lääʹddjânnam 21 miârkkteejest tuʹlvvriiskvuuʹdest. Tuʹlvvriiski vaaldšumuužžâst uʹvddum lääʹjj 
(620/2010) da asetõõzzâst (VNA 659/2010) mieʹldd miârkkteejen tuʹlvvriiskivuʹvdden tuõttum vuuʹdin õlgg raajjâd 
tuʹlvv-vaarr- da tuʹlvvriskk-kaart di puk čaaʹʒʒivuuʹdid lokku valddum tuʹlvvriiski vaaldšumušplaan. Paaččjooǥǥ 
čaaʹʒʒivuuʹdin vaaldšumušplaan tueʹjjeet pâi Âʹvveljooǥǥ vuässkolggâm vuuʹdid (kartt 1), ǥu jeeʹres vuäss 
Paaččjooǥǥ čaaʹʒʒivuuʹdest cäkk Aanarjäurra, ij-ka jeeʹres Paaččjooǥǥ čaaʹʒʒivuuʹdin leäkku vaikktõzz Âʹvvel 
tuuʹlvid leʹbe tuʹlvvriiski vaaldšumuužžid.

Tuʹlvvriiski vaaldšumuužž plaanprosess nårrai koolmest jeeʹres vuäʹzzest:

1.	Tuʹlvvriiski valmšteei aʹrvvõs (eeʹjjin 2010–2011) 
2.	Tuʹlvv-vaarr- da tuʹlvvriskk-kaarti raajjmõš (eeʹjjin 2012–2013)
3.	Tuʹlvvriiski vaaldšumušplaan tueʹjjumuš (eeʹjjin 2012–2015)

Âʹvveljooǥǥ čaaʹʒʒivoudda lij rajjum tulvvriiski vaaldšumušplaanân eeʹjjid 2016–2021. Plaanâst eʹtǩǩeet 
tuʹlvvriiski valmšteei aʹrvvõs, tuʹlvv-vaarr- da tulvvriskk-kaart di aʹrvvõõzz tuʹlvvskääđin. Plaanâst jeäʹlet lââʹssen 
čõõđ tuʹlvvriiski vaaldšumuužž täävvtõõzz da tuåim tuʹlvvriiski cõggmõššân da uuʹcceem diõtt, plaanumuužž 
äiggsaž čõõnõsvuässbeäʹli da meerlai vuässõõttmõš da kuullmõš di plaan pirrõshääitid luândnallšem 
pirrõsčiõʹlǧǧõs. 

Kartt 1. Âʹvveljooǥǥ čaaʹʒʒivuʹvdd da vuuʹdin ååreei tulvvriskkvuʹvddt

Valuma-alueet © SYKE
Hallinnolliset rajat© Maanmittauslaitos lupa nro 7/MML/14
Pohjakartta©karttakeskus, lupa L4659

Lääʹddjânnam raajj
Paaččjooǥǥ čaaʹʒʒivuʹvdd
Âʹvvel miârkkteei tuʹlvvriskkvuʹvdd
Âʹvveljooǥǥ kolggâm vuuʹd

±

71.4 
Pââi-Âʹvveljooǥǥ 
vuʹvdd

71.5 
Vueʹll-Âʹvveljooǥǥ 
vuʹvdd

0 5025
km

Paaččjooǥǥ 
čaaʹʒʒivuʹvdd



2

Âʹvveljooǥǥ tuʹlvvjouʹǩ

Vaaldšumušplaani valmštõõllmest taʹrbbsen õnnum veʹrǧǧneǩõhttsažtuâi diõtt mädd- da meäʹcctäälministeria piiji 
22.12.2011 Âʹvvel voudda tuʹlvvärttel. Tuʹlvvärttel tuâjjan lij veʹrǧǧneeʹǩǩi õhttsažtuâi riâššmõš ELY-kõõskõõzzi, 
mäddkooʹddi, leetti, kooʹddi da vuuʹdi peälštemtuåim kõõsk di jeeʹres veʹrǧǧneeʹǩǩi da ouddvuässbeäʹli čõõntumuš 
plaanumuʹšše vuârrvaaikteeʹm veäkka. Tuʹlvvärttel peeʹjj tuʹlvvriiski vaaldšumuužž täävvtõõzz, ǩiõttˈtââll taʹrbbsen 
õnnum čiõʹlǧǧõõzzid da preemm eʹtǩǩõõzz vaaldšumušplaanân da tõõzz kuullˈjen tuåimmen. Vuõssmõõžž 
plaanumušpââi tuʹlvvärttel tuåimmjempââʹjj poott 22.12.2015. Tuʹlvvärttel vuäzzla liâ čuäjtum taulõõǥǥâst 1. 
Ärttel vuäzzla da sååbbarpåʹrddǩeeʹrj liâ vueinnemnalla interneeʹttest www.ymparisto.fi/tulvaryhmat > Ivalojoen 
tulvaryhmä.

Taaulõk 1. Âʹvveljooǥǥ čaaʹʒʒivuuʹd tuʹlvvärttel vuäzzla da põõšši äʹšštobddi

Organisatia Vuäzzlaž Vääʹrrvuäzzlaž

Lappi lett Janne Seurujärvi -

Aanarkåʹdd Arto Leppälä Kari Aalto

Lappi ELY-kõõskõs Timo Alaraudanjoki Juha-Petri Kämäräinen

Lappi peälštemstrooiteʹl Jukka Harmanen Mauri Saniola

Lappi ELY-kõõskõs Niina Karjalainen (Piizar) -

Vuässõõttmõš da kuullmõš

Naroodâst lij leämmaž vuäittmõš eʹtǩǩeed vuäinlmid tuʹlvvriiski vaaldšumuužž plaanumuužžâst kolmmân 
jeeʹres vuârain. Vuõssmõs kuullmõš riâššeš tuʹlvvriiski valmšteejest aʹrvvõõzzâst da ehdtõõzzin miârkkteejen 
tuʹlvvriskkvuʹvdden 1.4.-30.6.2011. Kuullmõš tuʹlvvriiski vaaldšumušplaan siisklâst di tõõzz õhttuum 
pirrõsčiõʹlǧǧõõzz vueʹlǧǧemaalǥâin, täävvtõõzzin da valmštõõllmest rieʹšše 2.5.–2.8.2013 tõin čaaʹʒʒi- da 
miârr-reedd vuuʹdin, koin tuʹlvvriiski vaaldšumušplaan leʹjje valmšteemnalla. Kuälmten da maaimõõzzâst 
kuullmõõžžâst 1.10.2014–31.3.2015 lij vuäittmõš eʹtǩǩeed vuäinlmid vaaldšumušplaanin da tõõzz õhttuum 
tuʹlvvriiski vaaldšumuužž täävvtõõzzin, tuåimin, pirrõsčiõʹlǧǧõõzzâst di plaan tiuʹddepiijjmõõžžâst. 

Kartt: Âʹvveljokk  
(Sanna Pehkonen)

http://www.ymparisto.fi/tulvaryhmat

Âʹvveljooǥǥ čaaʹʒʒivuuʹd aʹrvvõs

Âʹvveljokk kooll Paaččjooǥǥ čaaʹʒʒivoudda. Paaččjooǥǥ čaaʹʒʒivuʹvdd åårr Lappi mäddkååʹdd tââʹvbeäʹln 
vueiʹvv-vueʹzzest Aanar kååʹdd vuuʹdest. Paaččjooǥǥ čaaʹʒʒivuuʹd šorrõs lij 18 403 km2, koʹst Lääʹddjânnam 
beäʹln lij 14 492 km2. Čaaʹʒʒivuuʹd jäuʹrrvuõtt lij 12,38 %. Lääʹddjânnam peälsaž Paaččjooǥǥ čaaʹʒʒivuʹvdd (nro 
71) juâkkââtt ååuʹc jeeʹres kolggâmvoudda, koin kueʹhtt sâjjdâʹtte Âʹvveljooǥǥ voudda, Vueʹll-Âʹvveljooǥǥ vuʹvdd 
da Pââi-Âʹvveljooǥǥ vuʹvdd. Täi šorrõs lij õhttsa 3884 km2. Paaččjooǥǥ čaaʹʒʒivuuʹd kõskksaž čaaʹʒʒihäämmem 
lij Lääʹddjânnam kuälmten šuurmõs jäuʹrr, Aanarjäuʹrr. Jeeʹres šuur jääuʹr čaaʹʒʒivuuʹdest liâ Muttusjäuʹrr, 
Njeʹǯǯjäuʹrr Pauddjäuʹrr, Rahajäuʹrr, Paatari ja Čueʹlsjäuʹrr. Paaččjooǥǥ čaaʹʒʒivuuʹd šuurmõš jooǥǥ liâ Âʹvveljokk 
, Juutuajokk, Riʹmjj-jokk, Kaamasjokk da Vaskojokk.

Aanarjäurra cuakkai čäʹccõõzz liâ luâđnalla lokku vääldǩani Kirakkajooǥǥ čäʹccõõzz, kook liâ rajjum viõkktääl 
âânnmõʹšše. Aanarjääuʹr čääʹʒʒ rääʹjtet Ruõššjânnam beäʹln ååreei Kaitakuõšk tammin. Kaitakuõšk lââʹssen 
Paaččjooǥǥ looppbeäʹln liâ kutt viõkkstrooiteʹl, koin kueʹhtt liâ taaʹji vaaldšumuužžâst. Lääʹddjânnam beäʹln 
čaaʹʒʒivuuʹdest lij õhtt tamm, Kirakkaköngäs, koin čääʹʒʒ rääʹjtet Rahajääuʹrest.

Paaččjooǥǥ čaaʹʒʒivuuʹd vueiʹvvčõkkpäiʹǩǩ lij Âʹvvel. Uuʹccab čõkkpääiʹǩ liâ Aanar da Kaamâs. Sijddaassâm 
lij häämmʹmum vueiʹvv-vueʹzzest Âʹvveljooǥǥ, Aanarjääuʹr da måtmi uuʹccab jääuʹri reeddid. Sieʹbrr-raajõõzz 
jiiʹjjesnallšeʹmvuõđid kollai Âʹvvel - Törmänen kõskksaž čââvas raajjmõõžž vuʹvdd.

Paaččjooǥǥ čaaʹʒʒivuuʹdest liâ 16 Natura 2000 –säiʹmmõʹsse kolljeeja suõjjeemvuʹvdded, koin ååuʹc kollje VPD 
suõjjeemvuʹvddregisteera. Âʹvveljooǥǥ kolggâmvoudda sâjjdâʹtte täin kutt Natura 2000 –vuʹvdded (Pääʹnntuõddâr 
poostjânnam, Lemmenjooǥǥ meermeäʹcc, Väinnääʹpp, Âʹvveljokkvuâllõk, lââʹssen Pulju poostjânnam da Urho 
Kekkonen meermeäʹcc ruõbddvuuʹdin). Âʹvveljooǥǥ kolggâmvuuʹdin årra kolmm väʹlddkååʹddlažânji ärrvsa 
kultturpreeddansâjjõõzz, kook liâ miârkkuum RKY-registeera.

Ääiǥab tuʹlvv-vueʹjj

Âʹvvel kõõskõsčõkkpäiʹǩǩ lij ǩiõrddâm nuʹtt piirieeʹjji tuuʹlv seuʹrrjõõzzin. Šurr tuuʹlv liâ leämmaž eeʹjjin 1952, 1966, 
1968, 1981, 1993, 2000 da 2005 (taullõk 2). Šuurmõš tuʹlvv lij šõddâm eeʹjj 2005, kuäʹss kõõččmõõžžâst leäi 
čaaʹʒʒituʹlvv jiõŋŋõõʒʒâztaa. Tuuʹlv šõddmõʹšše tueʹjjee ǩiiđ 2005 Âʹvveljooǥǥ kolggâmvuuʹd muõtti čääʹccäärv, 
kook leʹjje rekordšuur (Pääʹnntuõddâr åʹrnn pueʹrmõsân pâʹjjel 250 mm/m²) da soʹddjemääiʹj õõʹbri vââʹlljest 
čääʹʒʒ (âʹbrrsumm leäi nuʹtt 80 mm). Lââʹssen soʹddjemäiʹǧǧ leäi jåʹttel pakk šõõŋi diõtt. Šuurmõš veerdâlm leäi 
26.5.2005 teʹl Pajakuõšk åʹrnn 1 045 m3/s da šuurmõš čääʹʒʒõllâdvuõtt leäi täʹl N60+128,01 mettar.

Taullõk 2. Šuurmõõžž čääʹccõllâdvuõđ da veerdâlm Pajakuõšk vuâmmšõspääiʹǩest (7101320)

Peiʹvvmieʹrr Čääʹʒʒõllâdvuõtt [N60+ m] Veerdâlm [m3/s]
2005 1 045 128,01

2000 920 127,80

1981 900 127,79

Tulvv-vaarr- da riskk-kaartˈtem

Âʹvveljooǥǥ tuʹlvv-vaarrkartt âânn seʹst Âʹvveljokkruõbbdvuuʹd Huuhkajast Akujääuʹr vuõllsa. Tän vuuʹdest lij 
leämma vuäǯǯamnalla mäddmetteemstroitteʹl laserruuhhivuiʹm puuʹtˈtum tääʹrǩes õllâdvuõttmaall (KM2). 
Tuʹlvvriskk-kaartʹtem âânn seʹst tuʹlvv-vaarrkaartʹteeʹm vuuʹd meädda looǥǥeeʹl Nijddääv-vuʹvdd. Âʹvvel 
miârkkteeja tuʹlvvriskkvoudda liâ rajjum lääʹjjšeâttmõõžžâst vääžnai vuâđđskenaaria (1/20a, 1/50a, 1/00a, 
1/250a da 1/1000a). Tuʹlvvriskk kaartʹtemest tillˈlõõvvi taʹrǩstõõllmõš vuâđđââvv tuʹlvvriskklääʹjj 8§:n mieʹlddliʹžže 
šlajjumuʹšše hääitlain seuʹrrjõõzzin.

Âʹvvel čõkkpäiʹǩǩ lij suõjjuum tuʹlvvkuâŋŋsin. Kuâŋŋaz suõʹjjee tuuʹlvin, koi nobstõõvvmõš. lij 1/100a leʹbe 
tääuʹjab. Kõõskõõzz åålǥbeäʹln čõkkpääiʹǩest liâ kuâŋŋaz koi suõjjeemtääʹzz liâ 1/50a tuuʹlv nobstõõvvmõš. 
Kookk-ne jälstempõõrt leʹbe ärttel årra kuâŋŋsi åålǥbeälˈlsa tulvv-vuuʹdin. Näkam vuuʹd liâ jeärben Akujääuʹr 
vuõllâz vuuʹdest. Tuʹlvvkuâŋŋsi mõõneen tuʹlvvkooudõõzzân tuʹlvvskääđ puätta leeʹd samai samai šuur. Samai 
nuʹtt Âʹvvel kuvddlõs kuâđđai tuuʹlv vuâlla. Taaulõõǥǥâst 3 lij čuäjtum tuʹlvv-vaarr-vuuʹdin åårri jälsteeji da raajâlmi 
meäʹr jeeʹresnallšeeʹmi tuuʹlv nobstõõvvmõõžžin. 

Taaulõk 3. Âʹvvel tuʹlvvriskkvuuʹd jälsteeji da raajjmõõžži meäʹr jeeʹres tuuʹlv nobstõõvvmõõžžin. (RHR 2012)

Tuuʹlv nobstõõvvmõš Jälsteeji mieʹrr Jälstempõõrti mieʹrr Raajjmõõžži mieʹrr 
õhttseʹžže

1/20 20 20 75

1/50 35 25 100

1/100 85 55 150

1/250 2 105 805 1 535

1/1000 2 510 945 1 780

Vaikkânji seʹrddemnalla tuʹlvv-vaarest åårrai riskkpääiʹǩ liâ Âʹvvel tiõrvâsvuõttkõõskõs, kääzzkâʹsttemkõõskõs 
Koivikko, Âʹvvel peiʹvvpõrtt, Âʹvvel joukkpeiʹvvpõrtt Násti da nuõrtsääʹm ǩiõllpieʹss, šõddâmvâkksai joukkdomm 
Kaamosredd, šõddâmvâkksai ǩeäjjlõspõrtt di Âʹvvel vueʹll-škooul. Viâltˈteʹmesvuõttkääzzkâʹsttei õhttuum 
tuʹlvvriskkpääiʹǩ liâ Âʹvvel paakkâsvuõttpäiʹǩǩ da Âʹvvel liâddgpäiʹǩǩ. Lââʹssen vuuʹdest liâ mäŋŋg liâdggjueʹǩǩi, 
meäʹccjueʹǩǩi da liâdggjueʹǩǩemškaap. Njeäʹčč-čääʹccpuumppâlm tuʹlvv-vaarest liâ vuâlla 100 eeʹjjest 
nobstõõvvin tuuʹlvin 4 kpl. Aaibâs hääʹrvin tuuʹlvin (1/250a) tuʹlvv-vaarest liâ pâʹjjel 40 Njeäʹčč-čääʹccpuumppâlm 
da âlddsin obb njeäʹčč-čääʹccsäiʹmmõs lij tuuʹlv vueʹlnn. Tuʹlvv-akkummu takai čuõkku liâ Kuäʹppelčuâǥǥas da 
Ruäʹvnjaarǥčuâǥǥas. Še Jarplaanǩeʹddčuâkksa lij čääʹcc kaggõõttâm õõudab tuʹlvveeʹjjin. Uuʹlcen klasstõõllum 
čuâkksen miârkkteejen vaaʹrest åårrai čuõkku liâ tiõrvâsvuõttpõʹrtte mõõnni čuõkku om. Sairaalačuâǥǥas da 
Raeddčuâǥǥas. Kaartest 2 lij čuäjtum täävtõs Âʹvvel tuʹlvvriskk-kaartest aaibâs hääʹrvin tuuʹlvin (1/250a).

Pirrõʹsse skääđaid tuejjeei pääiʹǩ jiâ leäkku Âʹvvlest tuʹlvv-vaarest jeeʹres ǥu puälddemaunnâz jueʹǩǩempääiʹǩ, 
koid jiâ ärvvtõõll tueʹjjeem skääđaid tuʹlvv-vueʹjjin. Tuʹlvv-vaarest åårrai kultturpreddan pääiʹǩ jiâ leäkku tuʹlvv-
vaarest jeeʹres ǥu õhtt ǩiiddõs tuuʹljõžpaaʒʒtõs, koon jiâ ärvvtõõll mõõnnem tuuʹlvin. 

Tuʹlvv-vaarrkaart da tuʹlvvriskkkaart liâ ǩiõččâmnalla pirrõsvaaldšem tuʹlvvkarttkääzzkõõzzâst addrõõzzâst 
www.ymparisto.fi/tulvakartat. Tuʹlvv-vaarr- da riskkkaartˈteemest tuejjuuum rapoort käuʹnnje Âʹvveljooǥǥ 
tuʹlvvriiski vaaldšumušplaan interneʹtt-seeidin addrõõzzâst www.ymparisto.fi/trhs/Ivalojoki. 

http://www.ymparisto.fi/tulvakartat
http://www.ymparisto.fi/trhs/Ivalojoki

Kartt 2. Täävtõs Âʹvvel tuʹlvvriskk-kaartest aaibâs hääʹrvin tuuʹlvin (tuuʹlv nobstõõvvmõš 1/250a)

Tuʹlvvriiski vaaldšumuužž täävtõõzz

Tuʹlvvriiski vaaldšumuužž takai täävtõssân lie tuʹlvvriiski uuʹcceem, tuuʹlvin šõddi pääʹrti čuâvvmõõžži 
cõõggõõttâm da uuʹcceem di tuuʹlvid valmštõõttmõõžž pueʹreem. Lââʹssen čäʹccõstuuʹlvi pääʹrt õõlǥče pääʹcced 
nuʹtt väʹnnsen ko mååžna. (Laaʹǩǩ tuʹlvvriiski vaaldšumuužžâst 11 §).

Âʹvveljooǥǥ čaaʹʒʒivuuʹdest lij valmšteei täävvtõõzzi täävvtõstääʹssen pijjum õʹhttešt 100 eeʹjjest nobstõõvvi 
tuuʹlv tääʹss čokkpääiʹǩvuuʹdest. Õhttsažkååʹdd diõtt kriittisten pääiʹǩi (om. tiõrvâsvuõttpõrtt, liâdggpäiʹǩǩ da 
kookkaspaakkumušpäiʹǩǩ) diõtt suõjdõõzz tääʹss lij õhttešt 250 eeʹjjest nobstõõvvi tuʹlvv. 

Âʹvveljooǥǥ tuʹlvvärttel piijjâm pukid Âʹvveljooǥǥ čaaʹʒʒivuuʹdid kuõskki takai täävvtõõzz lia čuäjtum 
taaulõõǥǥâst 4. Âʹvveljooǥǥ tuʹlvvärttel lij piijjâm taulõõǥǥâst 5 eʹtǩǩuum tulvvriiski vaaldšumuužž täävvtõõzz 
Âʹvvel miârkkteeja tuʹlvvriskkvoudda.

Taaulõk 4. Puki čaaʹʒʒivuuʹdid kuõskki täävvtõõzz Âʹvveljooǥǥ čaaʹʒʒivuuʹdest

Oummi tiõrvâsvuõtt da staanvuõtt
•	 Aazzi teäʹtte tuʹlvv-vaarâst da silttee jiijj suejjeed jeällmõõžžeez da valmštõõttâd tuʹlvv-vuâkka.
•	 Uuʹdet vueʹjjmieʹlddsaž teâđaid tuuʹlv pirr veʹrǧǧneeʹǩǩid da oummid

Pirrõs
•	 Tuʹlvvriiski vaaldšumuužž tuåim jie leäkku risttreeidast čääʹʒʒhåiddmõõžž pirrõstäävtõõzzivuiʹm

Taulõk5. Âʹvvel tuʹlvvriiskivaaldšumuužž täävvtõõzz

Oummi tiõrvâsvuõtt da staanvuõtt
•	 Hääʹrves tuuʹlv (1/100a) tuʹlvvkooudõõzzâst jie leäkku 

jälstempõõrt (leʹbe raajâlm lie suejjuum nuʹtt, što oummi 
tiõrvâsvuõtt da staanvuõtt ij vaarrtõvvu).

•	 Samai hääʹrves tuuʹlv (1/250a) tuʹlvvkooudõõzzâst jie leäk-
ku oummu, raajâlm ljn., kook lie vaiggsânji seʹrddemnalla 
staaʹne leʹbe oummu, raajâlm ljn. lie suejjuum da 
jååʹttemõhttvuõđ lie ainsmõttum.

Viâltʼteʹmes kääzzkõõzz
•	 Čääʹcc- da njeäʹšščääʹcchuõll da paakkâsvuõđ da liâdg 

jueʹǩǩem da puuʹtʼtem tuåimmje samai hääʹrves tuʹlvv-
vueʹjjest (1/250a)

•	 Miârkteei jååʹttemõhttvuõđ jie puåtkkân samai hääʹrves 
tuuʹlv poodd (1/250a)

Pirrõs
•	 Samai hääʹrves tuuʹlv (1/250a) tuʹlvvkooudõõzzâst ij 

leäkku nåkam tuåimmjumuš, kååʹtt vuäitči tueʹjjeed 
kuʹǩesäiggsaž da veiddsõs čuâvvmõõžž, kååʹtt lij vaarlaž 
pirrõʹsse

Tuåim

Âʹvveljooǥǥ tuʹlvvriiski vaaldšumušplaanâst eʹtǩǩuum tuåimin ǩiččlõõđât uuʹcceed tuuʹlv skääđlai seuʹrrjõõzzid 
oummi tiõrvâsvuõʹtte da staanvuõʹtte, viâltˈteʹmesvuõttkääzzkõõzzid, õhttsažkååʹdd jieʹllemvääžnaid 
tueʹjjumuužžid, pirrõʹsse di kultturpreddna. Tuåimi vaʹlljeem poodd lij vuäittmõõžži mieʹldd ǩiččlõʹttum uuʹcceed 
tuuʹlvi tuõđštõõvvmõõžž di ââʹnned jeeʹres ǥu tuʹlvvsuõjjmõšraajõõzzi vuâđđõõvvi tuʹlvvriiski vaaldšumuužž 
kuånstid.

Tuåimid čiõlǥeem poodd da vaʹlljeem poodd tuʹlvvriiski vaaldšumuužž kuånstid lij taʹrǩstõllum šuureld vääldeeʹl 
lokku juõʹǩǩ tuåim ääuʹǩ, kuul di vueiʹtlva hääitla vaikktõõzz. Tuåim liâ lââʹssen šiõttuum õʹhtte čääʹʒʒihååid 
pirrõstäävvtõõzzin. Âʹvveljooǥǥ tuʹlvvriiski vaaldšumuužž plaanâst äuʹǩǩeeš määŋgtäävtõsaʹrvvõõzz tuåimi 
jieʹrǧǧes aʹrvvõõzzâst da čõõnõsärttli vuäinlmõõžži noorrmõõžžâst. Kaartest 3 lij čuäjtum tuåimi aʹrvvõõzzâst 
õnnum raajji.

Âʹvveljooǥǥ tuʹlvvärttel lij priimmâm såbbrest 17.9.2014 vaaldšumušplaanâst eʹtǩǩuum tuåim (taaulõk 6). 
Puk vaaldšumušplaanâst eʹtǩǩuum tuåim liâ neutraal leʹbe miõttlõõzz čääʹʒʒihååid pirrõstäävvtõõzzi âsttjem 
määinest. Čõõđ viikkâmnalla eʹtǩǩuum tuʹlvvriiski vaaldšumuužž tuåim Âʹvveljooǥǥâst lij juâkkum vittân jeeʹres 
vueiʹvv-vuässa: 

1.	tuʹlvvriisk ǩieppeei tuåim, 
2.	tuʹlvvsuõjjeemtuåim, 
3.	vaalmâšvuõtt-tuåim, 
4.	tueʹjjumuš tuʹlvv-vueʹjjest da 
5.	lopptuåim.

Kuuläuʹǩǩtaʹrǩstõõllmuš tueʹjjeet Âʹvveljooǥǥ čaaʹʒʒivuuʹd raajõõzzi tuåimi vuäʹzzest. Jeeʹres vaaldšumušplaanâst 
eʹtǩǩuum tuåim liâ juʹn ânnˈjõžääiʹj ââʹnnemnalla åårrai tuåim vuäʹzzen veʹrgneeʹǩǩi tueʹjjumuužž. Kaʹrǩǩed 
Kuuläuʹǩǩtaʹrǩstõõllmuužž vuâđald Âʹvvel voudda eʹtǩǩuum tuåim lia õhttsažkåʹddtäälpeäʹlnn kannteei.

Kartt 3. Tuåimi aʹrvvõõzzâst õnnum aʹrvvõsraajji Âʹvveljooǥǥ čaaʹʒʒivuuʹdest

Tuʹlvvariiski vaaldšemtuåimi ärvvtõõllâm

Tuʹlvvskääđi 
occnem

Tiõrvâsvuõtt da 
staanvuõtt

Infrastruktur

Ekonoomla

Pirrõs
(Kuõʹđđeš meädda

maŋŋluʹbust)

Kultturjeällmõš
(Kuõʹđđeš meädda 

maŋŋluʹbust)

Luâttvaikktõõzz

Čaaʹʒʒi vueʹǩǩ

Luâđsuejjeem

Jeeʹres 
luâttvaikktõõzz

Õʹhttešiõttlõsvuõtt 
čääʹʒʒihååidin

Jeeʹres vaikktõõzz

Tääll

Sosiaala

Kulttur

Čõõđtemnallšemvuõtt

Teknlaž

Teäggtem

Juʹridlaž

Priimmâmnallšemvuõtt

Kuul

Taaulõk 6. Vaaldšumušplaanâst eʹtǩǩuum tuåim Âʹvveljooǥǥ čaaʹʒʒivuuʹdest

Tuåimm Tuåim vaaikktõõzzi  
veeidasvuõtt Tuåim vueʹǩǩ Õʹhttešiõttlõsvuõtt 

čääʹʒʒihååidin

Tuʹlvvriisk ǩieppeei tuåim

Tuʹlvvkaarti raajjmõš da peiʹvvumuš Obb čaaʹʒʒivuʹvdd Ââʹnnemnalla tääʹl neutraal

Tuʹlvvteâttsystteem ooudâsviikkmõš Obb čaaʹʒʒivuʹvdd Ââʹnnemnalla tääʹl neutraal

Mäddâânmõõžž plaanumuš Obb čaaʹʒʒivuʹvdd Ââʹnnemnalla tääʹl miõttlõõzz

Jiõččtuåimmlaž vaʹrrjumuš Obb čaaʹʒʒivuʹvdd Ââʹnnemnalla tääʹl neutraal

Tuʹlvvsuõjjeem tuåim
Âʹvvel ânnˈjõõžži tuʹlvvkuâŋŋsi pââʹjumuš Âʹvvel tulvariskkvuʹvdd Ođđ tuåimm neutraal

Lââʹsskuâŋŋsi raajjmõš Âvvla Âʹvvel tulvariskkvuʹvdd Ođđ tuåimm neutraal

Čuõkkui da uuʹlci pââʹjumuš Âʹvvlest Âʹvvel tulvariskkvuʹvdd Ođđ tuåimm neutraal

Jiõŋsaađđjumuužži âânnmõš da ooudâsviikkmõš Âʹvvel tulvariskkvuʹvdd Ââʹnnemnalla tääʹl neutraal

Vaalmâšvuõtt tuåim
Tuʹlvvoudâldâʹsttem da tuʹlvv-vaartõs-systteemi 
ooudâsviikkmõš Obb čaaʹʒʒivuʹvdd Ââʹnnemnalla tääʹl neutraal

Tuʹlvvsaakkumuužž ooudâsviikkmõš Obb čaaʹʒʒivuʹvdd Ââʹnnemnalla tääʹl neutraal

Peälštem- da seʹrddmõš- Âʹvvel tulvariskkvuʹvdd Ââʹnnemnalla tääʹl neutraal

plaani raajjmõš Âʹvvel tulvariskkvuʹvdd Ââʹnnemnalla tääʹl neutraal

Tuejjumuš tulvv-vueʹjjest
Kõskkäiggsai tuʹlvvsuõjjeemraajõõzzi  
âânmõš da ooudâsviikkmõš Âʹvvel tulvariskkvuʹvdd Ââʹnnemnalla tääʹl miõttlõõzz

Lopptuåim

Tueʹjjumuužži oʹđđest piijjmõš Âʹvvel tulvariskkvuʹvdd Ââʹnnemnalla tääʹl miõttlõõzz
Kriisveäʹǩǩ da jiõččvääʹldvuõđ-
tueʹjjumuužž oouʹdeem Âʹvvel tulvariskkvuʹvdd Ââʹnnemnalla tääʹl neutraal

Čiistumuš- da ouddtuʹmmjumuš-  
tuåimi plaanumuš Âʹvvel tulvariskkvuʹvdd Ââʹnnemnalla tääʹl miõttlõõzz

Âʹvveljooǥǥ tuʹlvvärttel lij ǩiõttˈtõõllâm tuʹlvvriiski vaaldšumušplaanâst eʹtǩǩkuum tuåimid da tõi priorisâsttmõš 
såbbrest 13.8.2014 da priimmâm vaaldšumušplaan såbbrest 17.9.2014. Tuåimi priorisâsttmõš lij rajjum 
Âʹvveljooǥǥ čaaʹʒʒivuudest piijeeʹl tuåimid kolmme jeeʹres klasse (vuõss-sâjjsaž, nuʹbbsâjjsaž, tiuddeei). Vuõss-
sâjjsai tuåimi čõõđtemnääʹlin lij vueiʹtlvest vuäǯǯad juʹn-a tuʹlvvsuõjjeemääuʹǩid riskkvuuʹdin leʹbe tõi raajjmõš 
lij vueiʹtlvest vuäʹneǩ ääiʹjkõõskâst, leʹbe tõin vuäǯǯ tääʹrǩes ođđ teâđid, kook jeäʹla leämmaž âânnemnalla tän 
plaanumušpââʹjest. Vuõss-sâjjsai tuåimid siâssâʹtte čõõđtem samai sõrgg tuʹlvvriiski ǩieʹppeem diõtt. Nuʹbbsâjjsai 
tuåimid čõõđtet, jõs vuõss-sâjjsaid jeäʹlet vuõittu čõõđted. Tiuddeei tuåim liâ juʹn âânnemnalla åårrai tuåim, koin 
veʹǩǩe ooudâs tuʹlvvriiski vaaldšumuužž vuuʹdest. Tõk vueiʹtte tuäʹrjjeed vuõss- da nuʹbbsâjjsaid tuåimid. 

Tuåimm-eʹtǩǩõõzz jiâ âânn seʹst tääʹrǩeemtääʹzzest haʹŋǩǩõsplaantääʹzzsa tääʹrǩes teâđid tuåimin. Pââimõs 
tuåim tääʹrǩab plaanumuš älgg eman vaaldšumušplaan priimmâm mâŋŋa, da tõt vuäitt juättkjõõvvâd puõʹtti 
vaaldšumuužž vuârrže leʹbe kuuʹǩǩab ääiʹj sizz. Västtõsvuässbeäʹli leʹbe västtõsvuässbeäʹl vasttee vuõss-
sââʹjest tuåim čõõđtem altteemest leʹbe čõõđtem juäʹtǩǩmest. 

1) Tuʹlvvriisk ǩieʹppeei tuåim

Tuʹlvvriiski ǩieʹppeemest juurdet nåkmid õõudben teâuddjeejid tuåimid, koi juurdin lij ǩieʹppeed mååznaid 
tuʹlvvskääđaid, vuuʹd skääđđpotentiaal di cõggâd tulvariisk šõddmõõžž.

Tuʹlvvriskkvuuʹdid raajet tuʹlvv-vaarr-da tuʹlvvriskk-kaart, što tuuʹlvid vuäitet varrjõõttâd da vuuʹd riskkpääiʹǩ 
toobškuäʹđet. Tuʹlvv-vaarrkartt kaart čääʹʒʒ vuâlla kuâđđjeei vuuʹd, čääʹcc-čiŋŋâlvuõđ da čääʹʒʒõllâdvuõđ tiettum 
tuuʹlv nobstõõvvmõõžžâst. Tuʹlvvriskk-kaartin čuäjtet tuʹlvvääʹrjes pääiʹǩ. Âʹvvlest tuʹlvvkaarti raajjmõõžž diõtt 
Âʹvveljooǥǥ veʹrddemmaal puätt tääʹrǩeed da tuʹlvvkartˈtuum vuuʹd õlgg taarbi mieʹldd šuureed. Tuʹlvvkaartid 
õõlǥči raajjâd jeeʹres tuʹlvvääʹrjes vuuʹdid čaaʹʒʒivuuʹdest.

Pirrõsvaaldšemest lij âânnemnalla tuʹlvvteâttjsystteem, koozz liâ norrum tuʹlvvteâđ (voddõõttâm tuuʹlv, tuʹlvv-
vuuʹd, čääʹʒʒõllâdvuõđ, veerdâlm, tuʹlvvriskkpääiʹǩ) teâttnorldõʹǩǩe da päiʹǩǩteâttsystteema. Âʹvvel vuuʹdest 
tuʹlvvriskkpääiʹǩ aʹlǧǧe peiʹvveed tuʹlvvteâttsystteem teâđi mõttjem poodd.

Mäddâânnmõš plaanumuužžâst juurdet plaanumuužžsystteem, koʹst väʹlddkååddla vuuʹdiâânnmõštäävvtõõzz 
di aalmilaž kääʹv, leʹbe mäddkåʹddkääʹvv da takaikääʹvv, jååʹđte tääʹrǩes päiʹǩǩ-kääʹvi plaanumuužž. Tuuʹlv 
aʹlǧǧe väʹldded lokku mäddââʹnnmõš plaanumuužžâst jeeʹres kääʹvvtääʹzzin da juʹn åårrai kääʹvi ânnˈjõžääiʹjest 
âânnmest õlgg ǩiddjed hohss jeärben vuämmneei kääʹvid da kääʹvid, koin tuuʹlv jeäʹla valddum lokku. Lââʹssen 
õlgg väʹldded lokku tuʹlvvriiski vaaldšumuužž täävvtõõzz, nuʹtt što jiâ ooudmeârkkân vaikkânji seʹrddemnalla 
åårrai raajjmid leʹbe pirrõõzz pelsteei pääiʹǩid kääʹvvteʹče tuʹlvv-vaarvoudda. Mäddâânnmõš plaanumuʹšše 
õhttan še čuâǥǥas- da vuejjamǩeäin säiʹmmõõzzi vuâđđpuereemhaʹŋǩǩõõzz, mii vueʹjjest tuʹlvvriiski ǩieʹppeem 
diõtt õõlǥad tõn, što vuâđđpuereemhaʹŋǩǩõõzzi õhttvuõđâst tuuʹlv vääʹldet lokku. Ouddmeârkkân čuõkku, kook 
tuuʹlvi seuʹrrjõõzzân täujja puätkkne, puäđče vuâđđpueʹreem poodd pââʹjeed.

Jiõččtuåimmlaž varrjõõttmõš õõlǥad päärti cõggeem, oummui, jällmõõžž da pirrõõzz suõjjeem vaarrvueʹjjest 
di nåkmid peälštemtuåimid varrjõõttmõõžž, koid pâstt jiõččtuåimmlan. jiõččtuåimmla varrjõõttmõʹšše õhttan še 
spesialpääiʹǩi pääikklaž suõjjumuš (kauppǩiiddâlm, liâdgg jueʹǩǩemškaap, meäʹccjueʹǩǩempääiʹǩ dno.) pääiʹǩ 
vuämsteei tuåimest. Jiõččtuåimmlaž varrjõõttmõõžž lij še jiiʹjjes ǩiiddâlm da pååđtäʹvver staanumuš tuuʹlv 
vääreʹld. Tuʹlvvriiski ǩieʹppeem diõtt õlgg pueʹreed vuäppõõzzid da teâđtem jiõččtuåimla varrjõõttmõõžž õhttneeʹl.

Taulõk 7. Âʹvvel vuuʹd kuõskkeei tuʹlvvriisk ǩieʹppeei tuåim da tõi priorisâsttmõš

Tuåim Tääʹrǩab tuåim Vasttõsvuässbieʹll Teâuddjumuš Priorisâsttmõš

Tuʹlvvkaarti 
raajjmõš da 
peiʹvvumuš

Âʹvveljooǥǥ veʹrddeem-maal peiʹvvumuš 

Lappi ELY Juätkkjeei

Vuõss-sâjjsaž

Tuʹlvvvaarrkartʹteei vuuʹd šuurumuštaarb 
seʹlvvtumuš Vuõss-sâjjsaž

Tulvvkaarti reaalääiʹjest âânnmõš Tiuddeei

Tulvvteâttsystteem 
ooudâs viikkmõš

Âʹvvel tuʹlvvriskkpääiʹǩi reaalääiʹjest âânnmõš Lappi ELY

Juätkkjeei

Tiuddeei

Tuʹlvvriskkpääiʹǩi teâđi taʹrǩǩeem Lappi ELY,  
Aanar kåʹdd Tiuddeei

Tuʹlvvteâttsystteem ooudâs viikkâm 
vuässõõttmõš Lappi ELY Tiuddeei

Mäddâânnmõõžž 
plaanumuš

Tuuʹlvi lokku välddmõš kääʹvin da vuuʹdi 
âânnmõõžž plaanumuužžâst

Aanar kåʹdd,  
Lappi lett

Juätkkjeei

Vuõss-sâjjsaž

Õhttsažkådda tääʹrǩi tuåimi jååʹđtumuš meäd-
da tuʹlvv-vaarrvuuʹdin

Aanar kåʹdd

Vuõss-sâjjsaž

Vueʹlbui raajjâmõllâdvuõđi da raajjâm-
mieʹrrõõzzi reaalääiʹjest âânnmõš Vuõss-sâjjsaž

Tuuʹlvi lokku välddmõš čuõkkui 
vuâđđpueʹreemhaʹŋǩǩõõzzin Lappi ELY Vuõss-sâjjsaž

Jiõččtuåimmlaž 
varrjõõttmõš

Varrjõõttmõõžž reaalääiʹj seʹlvvtumuš Lappi ELY,  
Aanar kåʹdd

Juätkkjeei

Vuõss-sâjjsaž

Jiõččtuåimmla varrjõõttmõõžž raʹvvjem 
pueʹrumuš

Lappi 
peälštemstrooiteʹl, 
Aanar kåʹdd

Tiuddeei

Vuʹvddpääiʹǩi suõjjõsplaanumuužži raajjmõš

Ǩiiddâlmi 
vuäʹmsteei

Tiuddeei

Pääiʹǩi suojjeem jiõččtuåimmlan õuddben Vuõss-sâjjsaž

Tuʹlvvstaan praavjumuš staanin Tiuddeei

2) Tuʹlvvsuõjjeem tuåim

Tuʹlvvsuõjjeem miârkkšââvv nåkmi põõšši raajõõzzi plaanumuužž da raajjmõõžž, koi juurd liâ cõggâd leʹbe 
ǩieʹppeed tuuʹlvin šõddi skääđaid.

Âvvla lij rajjum tuʹlvvkuâŋŋaz õhttseʹžže 13 ǩm (kartt 4). Tuʹlvvkuâŋŋaz liâ mettuum vuässas ǩiõrddâd 
1/50a da vuässas 1/100a tuʹlvv-vueʹǩǩ. Vaaldšumušplaanâst eʹtǩǩeet pââʹjeed ânnˈjõž tuʹlvvkuâŋŋsid ǩiõrddâd 
1/100a da spesialpääiʹǩi vuäʹzzest 1/250a tuʹlvv-vueʹǩǩ. Pââʹjteem ärvvstõõllad taarbšem õhttsa nuʹtt 3800 m 
kõõkkadvuõđâst da pââʹjteem liâ vueiʹvv-vuezzest nuʹtt 0,1–0,4 m. Spesialpääiʹǩid suõjjeei kuâŋŋsid feʹrttai 
pââʹjted jeänab, što vuäǯǯet 1/250a suõjjeemtääʹss. Še Âʹvvel liâdggpääiʹǩ suõjjeei kuâŋŋas feʹrttai pââʹjted. 
Liâdggpääiʹǩ kuâŋŋaz pââʹjumuužž tarbb lij vuâlla peäʹl mettar.

Ânnˈjõž tuʹlvvkuâŋŋaz jiâ riittei Âʹvvel puki jälstemvuuʹdi suõjjeem diõtt, ǥu kõskksakuvddlõõzz åålǥpeäʹln liâ 
määŋg jälstempõõrt, kook akkee kasttâd šuurbin tuuʹlvin. Ođđ tuʹlvvkuâŋŋsid lij plaanuum suõjjeemtuåimman 
om. Tahkoteärmma, Koivula, Teponmäkeen da Korteniemeen (kartt 4). Ođđ kuâŋŋsid taarbšet õhtseʹžže nuʹtt 
4 km da kuâŋŋsi õllâdvuõtt lij vuâlla õõut mettar. Täävvtõõzzân lij suõjjeed puk jälstempõõrtid 1/100a tuuʹlv 
õllâdvuõđ räjja. 

Âʹvvel vuuʹdest tuʹlvv-vueʹjjest akkad kasttâd takai čuõkkuin om. Ruäʹvnjaarǥčuâǥǥas, Peäccamčuâǥǥas, 
Kuäʹppelčuâǥǥas, Jarplaanǩeeʹddčuâǥǥas da Leirrčuâǥǥas Jååttmõõžž staanumuš tuʹlvvriskkvuuʹdin lij tääʹrǩes 
jeärben peälštemtuåim staanumuʹšše. Vuuʹdest aʹlǧǧe pââʹjted takai vueiʹvvčuõkku da Puõccipõõrtčuâǥǥas di 
nââneed čuõkkukuâŋŋsi luiskaid ǩiõrddâd tuʹlvvčääʹʒʒid. Pââʹjteemtarbb lij õhttseʹžže nuʹtt 7 km, što vuäǯǯat 
1/250a suõjjeemtääʹss.

Kartt 4. Âʹvvel ânnˈjõõžži tuʹlvvkuâŋŋsi da mååžnai oođâs lââʹsskuâŋŋsi sâjjõs

Jiõŋŋsaađđjumuužžin ǩiččlõõđât vieʹltteet jiõŋŋõõʒʒsin tueʹjjeem tuuʹlvid. Piirieeʹjji jiõŋŋsaađđjumuužž tarbb 
seʹlvtet ǩeâđđa da jiõŋid saađđjet tõin jokkvuuʹdin, koin jiõŋâssaivuõtt lij šurr åårmõõžž ǩiõččeeʹl. Âʹvveljooǥǥâst 
jiõŋŋsaađđjumuužžid raajet tiõttum ääiʹjin Âʹvvel kuvddlõõzzâst moostâst vuâlasveeʹrd. Vuâlasveeʹrd jiõŋŋõʒʒâz 
šâʹdde täujja Kuõssnjaʹrǧǧe, Sauʒʒnjaʹrǧǧe da Peltonen Meeʹllže. Saađđjumuužžin ǩiččlõõđât vieʹltteet jiõŋi 
tâppjumuš tieʹtti pääiʹǩid, koozz jiõŋ ääiʹjab liâ tâppjam ǩidd raajeeʹl jiõŋŋõʒʒsid. 

Taulõk 8. Âʹvvel vuuʹd kuõskkeei tuʹlvvsuõjjeem tuåim da tõi priorisâsttmõš

Tuåim Tääʹrǩab tuåim Vasttõsvuässbieʹll Teâuddjumuš Priorisâsttmõš

Âʹvvel ânnˈjõõžži 
tuʹlvvkuâŋŋsi  
pââjumuš

Âʹvvel ânnˈjõõžži kuâŋŋsi õllâdvuõđi 
mettumuš Aanar kåʹdd,  

Ǩiiddâlmi 
vuäʹmsteei

1 plaanumušpââʹjj1

Vuõss-sâjjsaž
Kuâŋŋsi pââjumuš ǩiõrddâd täävvtõõz-
zimään mieʹlddla tuʹlvv-vueʹjj

1-2 
plaanumušpââiʹjed

Lââʹsskuâŋŋsi  
raajjmõš Âvvla

Oođi kuâŋŋsi taarbi seʹlvvtumuš

Aanar kåʹdd

1 plaanumušpââʹjj

Vuõss-sâjjsažKuâŋŋsi kueʹstellmõõžži plaanumuš 1 plaanumušpââʹjj

Tuʹlvvkuâŋŋsiplaan raajjmõš da 
teâuddjumuš

1-3 
plaanumušpââiʹjed

Cuõkkui da uuʹlci 
pââjumuš Âʹvvlest

Čuõkkui õllâdvuõđi mettumuš da 
pââʹjeemtarbbsi seʹlvtumuš

Lappi ELY,  
Aanar kåʹdd

1 plaanumušpââʹjj

Vuõss-sâjjsažČuõkkui pââjumuš ǩiõrddâd 1/250a 
tuʹlvv-vueʹǩǩ

1-2 
plaanumušpââiʹjed

Čuõkkukuâŋŋsi luiskai nâânumuš 
ǩiõrddâd tuʹlvvčääʹʒʒid

1-2 
plaanumušpââiʹjed

Jiõŋsaađđjumuužži 
âânnmõš da õõudâs 
viikkmõš

Jiõŋsaađđjumuužži spraavvdõõttmõš 
taarbi mieʹldd

Lappi ELY Juätkkjeei

Vuõss-sâjjsaž

Jiõŋsaađđjumuužž õõudâsviikkmõš Tiuddeei

1 1 plaanumušpââʹjj = 6 eeʹjj

3) Vaalmâšvuõtt-tuåim

Vaalmâšvuõtt-tuåimin juurdet metoodi, tuåimid da vaarrenåårrmõš -systteemid, koivuiʹm ǩiččlõõđât õõudâs 
viikkât tuuʹlvid varrjõõttmõõžž da nääiʹt ǩieʹppeed mååžnaid tuuʹlvest šõddi skääđaid. Še tuʹlvv-vueʹǩǩtuåim 
plaanumuš da mättˈtõõttmõš kollje vaalmâšvuõtt-tuåimid.

Tuʹlvvtossaavvi ja tuʹlvvvaartõs-systteemi õõudâsviikkâm tuâi lij juätkkeei, što tuuʹlvid vuäitčet ouddtuʹmmjed 
ânnˈjõõžž pueʹrben da ääiʹjab. Obb čaaʹʒʒivuuʹd lokku valddum čaaʹʒʒimaalin vueitet taʹrǩǩstõõllâd čaaʹʒʒivuuʹd 
čääʹččvueʹjj da tõn õõudâsviikkmõõžž. Čääʹʒʒõllâdvuõđ- da tuʹlvv-vaartõõzzid uuʹdet čaaʹʒʒimaalin tossaavvi da 
vuâmmšõõžži mieʹldd, jeeʹres mieʹrruum âʹbrrčääʹcc mieʹrr-, čääʹʒʒõllâdvuõđ - da veʹrddemtääʹzzi pâʹjjnemest 
tossaavvin leʹbe reaaläiggsain vuâmmšõõžžin. ELY-kõõskõõzz tueʹjjee õhttsažtuei tuʹlvvkõõskõõzzin koon tuõjju 
kooll tuuʹlvi tossaavvmuš da tõin vaartumuš. 

Šiõǥǥ tuʹlvvteâđtumuš veäǩǩad narood varrjõõttâd tuuʹlvid da pueʹrad jälsteeji vuäittmõõžžid seʹrdded 
jällmõõžžâs staaʹne da suõjjeed ǩiiddâlm tuuʹlvest. Tulvvsaakkumuš õlgg leeʹd čiõlǥâs da informatiivsaž. Tuʹlvv-
vuuʹd oummuin õlgg leeʹd vuäittmõš vuäǯǯad ǩeeʹjj mieʹld ääiʹj reaaläiggsaid teâđid jiiʹjjes vuuʹd tuʹlvv-vueʹjjest 
da mååžnast jieʹttvueʹjjest tuåimjumuužžâst. Vuuʹdest õlgg seʹvvted pueʹrmõõzz, jåʹttlumuuzz di hiâpmõõzz 
saakkumušvliinj. Õhttsažtuâi jälsteeji da veʹrǧǧneeʹǩǩi kõõsk õlgg pueʹreed. 

Peälštem- da seʹrddmõšplaan jurddin lij counnâd aazzjid vuâmmšed jälstempirrõõzz vaarrtuejjeei da vieʹǩǩted 
cõggâd vaarrvueʹjj da skääđ. Peälštemplaan õlgg raajjâd jälstempõõrtid, koin liâ uuccmõsân kolmm 3 jälstemlõõnj di 
jeeʹres valdiasåbbar asetõõzzâst peälštemtuåimid (407/2011) peäggtum pääiʹǩ. Plaanâst puätt eʹtǩǩeed raajjâlmid 
õhttuum vaarrpääiʹǩ da riisk di uʹvdded vuäppõõzzid tõi cõggâm da ouddtuʹmmjumuužži diõtt di vaarrvueʹjjest 
tuåimmam diõtt. Tuʹlvvriiskid varrjõõttmõõžž pueʹreem diõtt õõlǥči seʹlvvted mäʹhtt tuuʹlv liâ valddum ânnˈjõõžžin 
peälštem da seʹrddmõšplaanin da taarbi mieʹldd plaan puätta peiʹvveed tuuʹlv lokku vääʹldeeʹl. 

Tuʹlvv-vuâsttatuâsttmõõžž mättˈtõõttmõõzzid vueiʹtte riâššâd čaaʹʒʒivuuʹd kååʹdd, peälštemstrooiteʹl da ELY-kõõskõs 
õhttsaž-tuâjast pääiklai tuåimmjeejin da aazzjin. Tuuʹlv-vuâsttâtuâsttmõšvaalmâšvuõđ čeäʹppvuõđ âânnem diõtt da 
tuåim õõudâsviikkmõššân Âʹvvlest õõlǥči riâššad tuuʹlv-vuâsttâtuâsttmõõžž mättʹtõõzzid tiõttum kõskkääiʹjin.

Taulõk9. Âʹvvel vuuʹd kuõskkeei vaalmâšvuõđ da tõi priorisâsttmõš

Tuåimm Tääʹrǩab tuåim Vasttõsvuässbieʹll Teâuddjumuš Priorisâsttmõš

Tuʹlvvtossaav da 
tuʹlvv-vaartõs-
systteemi õõudâs 
viikkmõš

Vuässõõttmõš tuʹlvvtossaav- da 
vaartõs-systteemi õõudâsviikkmõʹšše Lappi ELY Juätkkjeei Tiuddeei

Tuʹlvvsaakkumuužž 
õõudâs viikkmõš

Viõkkšaaibi saakkumušliinji seʹlvvtumuš 
Âʹvvlest 

Lappi ELY,  
Aanar kåʹdd

1 
plaanumušpââʹjj1 Vuõss-sâjjsaž

Õhttsažtuei lââʹzztumuš aazzji da 
veʹrǧǧneeʹǩǩi kõõsk

Lappi ELY, Aanar kåʹdd, 
Lappi peälštemstrooiteʹl

Juätkkjeei

Vuõss-sâjjsaž

Vuässõõttmõš saakkumuužž õõudâs 
viikkmõʹšše

Lappi ELY, Aanar kåʹdd, 
Lappi peälštemstrooiteʹl Tiuddeei

Jeeʹresnallšem tuʹlvvteâđtõspooddi 
jäʹrjstumuš

Lappi ELY, Aanar kåʹdd, 
Lappi peälštemstrooiteʹl Vuõss-sâjjsaž

Tulvvsaakkumuuʹšplaani raajjmõš di 
reaalääiʹjest âânnmõš

Aanar kåʹdd, Lappi 
peälštemstrooiteʹl Tiuddeei

Peälštem- da 
seʹrddmõšplaani 
raajjmõš

Tuuʹlv lokku välddmi peälštemplaan 
raajjmõš pukveeʹzz riskkpääiʹǩid da 
plaani peiʹvvumuš

Ǩiiddâlmi vuäʹmsteei

1 
plaanumušpââʹjj

Vuõss-sâjjsaž

Vooudla peälštemplaan raajjmõš 
skääđđvuuʹdid (om. Âʹvvel tiõrvâsvuõtt-
kõõskõõzz vuʹvdd)

Lappi peälštemstrooiteʹl, 
Aanar kåʹdd Tiuddeei

Tuʹlvv-
vuâsttatuâsttmõš 
mättˈtõõzzi 
jäʹrjstumuš da  
õõudâs viikkmõš

Tuʹlvv-vuâsttatuâsttmõõžž jäʹrjstumuš 
riskkvuuʹdin tiettuin kõõskin

Lappi ELY, Aanar kåʹdd 
Lappi peälštemstrooiteʹl Juätkkjeei Tiuddeei

¹1 plaanumušpââʹjj = 6 eeʹjj

4) Tueʹjj tuʹlvv-vueʹjjest

Tuõjju tuʹlvv-vueʹjjest koʹlle tuuʹlv ääiʹj spraavvdõõttâm tuåim tuuʹlvest šõddi skääđi cõggâm leʹbe ǩieʹppeem 
diõtt. Tuʹlvv-vueʹjjest raajjâmnalla kõskkäiggsa tuåim liâ om. čuõkkui pââʹjumuužž , kõskkäiggsa mäddkuâŋŋaz, 
vuõddâs-siâkk, ǩeäʹdǧǧjueʹlji plastiikkain suõjjeem da pååđtäʹvvri seʹrddmõš pâʹjjlab. Tuåimin vueiʹtet uuʹcceed 
tuʹlvvskääđaid da cõggâd čääʹʒʒ leävvnumuužž raajjâlmi sizz. Suõjjraajõõzzid ââʹnet kuuitâǥ veʹrǧǧneeʹǩǩi 
tuåimest, leâʹša še privaat ǩiiddâlmi vuämsteei vueiʹtte suõjjeed jällmõõžžid kõskkäiggsai tulvvsuõjjeem 
raajõõzzin. Kõskkäiggsai tuʹlvvsuõjjeemraajõõzzi âânnmõõžž vueiʹtet õõudâs viikkâd om. raʹvvõõzin, 
materialruõkkmõõžžin leʹbe metoodi teeʹstivuiʹm.

Taulõk10. Âʹvvel vuuʹd kuõskkeei tuuʹlv ääiʹj tueʹjjeemnalla åårrai tuåim da tõi priorisâsttmõš

Tuåimm Tääʹrǩab tuåim Vasttõsvuässbieʹll Teâuddjumuš Priorisâsttmõš

Kõskkäiggsai 
tuʹlvvsuõjjeem-
raajõõzzi âânnmõš da 
õõudâs viikkmõš

Kõskkäiggsai tuʹlvvsuõjjeem raajõõzzi 
vuäǯǯmõõžž nâânumuš Aanar kåʹdd

Juätkkjeei

Tiuddeei

Kõskkäiggsai tuʹlvvsuõjjeem raajõõzzi 
ruõkkmõš voudda Aanar kåʹdd Vuõss-sâjjsaž

Mõõnntõõllmõõžži õõudâs viikkmõš da 
teʹsttjumuš

Aanar kåʹdd, Lappi 
peälštemstrooiteʹl, 
Lappi ELY-kõõskõs

Tiuddeei

Kõskkäiggsa tuʹlvvsuõjjeem raajõõzzi 
âânnmõš Ǩiiddâlmi vuäʹmsteei Vuõss-sâjjsaž

5) Lopp tuåim

Lopp tuåim liâ tuʹlvv-vueʹjj mâŋŋa tuâi, skääđain jälljumuʹšše da varrjõõttmõõžž pueʹreem diõtt tuejjeem tuåim.
Tuåimi oʹđđest sâjjdõõttmõõžžin juurdet spesialpääiʹǩi kõskkäiggsai leʹbe põõšši sâjjdõõttmõš nuuʹbb päikka, 
jõs tuʹlvv lij kasttääm pääiʹǩid. Täävvtõõzzân lij vuäǯǯad tuåim da kääzzkõõzz jåʹttjed oʹđđest samai sõrgg tuuʹlv 
mâŋŋa. Tuåimi oʹđđest sâjjdõõttmõõžžin jeät vueit vaikkted tuʹlvvskääđai occnumuʹšše, leâʹša tõt jåʹttlââtt vuuʹd 
jälljumuʹšše da õuʹddlest plaanumuš hiâlpad om. peälštemveʹrǧǧneeʹǩǩi tuâi. Tuåimi oʹđđest sâjjdõõttmõõžžin 
vueiʹttep vaikkted kasttâm pääiʹǩ tuʹlvvriʹsǩǩe puõʹtti ääiʹjest, jeärben jõs päiʹǩǩ piijât tuʹlvv-vaarrvuuʹd åålǥpeälla.

Tuuʹlv vueiʹtte tueʹjjeet miârkkteei ekonoomilaid da sosiaalaid hääitid tuʹlvv-vuuʹd aazzjid, jõs sij jiiʹjjes leʹbe ruåʹđi 
põrtt kästt. Jälljumuš katastrofist vuäitt leeʹd vaiggâd da tõõzz taarbšet ålggpeälsa vieʹǩǩ. Aanar kååʹdd vuuʹdest 
tuåimmai kriisärttel, kååʹtt taʹrjjad vieʹǩǩ kriisvueʹjjest. Kriisärttla koʹlle ämmat-tuejjla: pååʹles, peälštemtuåim, 
tiõrv-vuõtthuõl, sieʹbrrkåʹdd da sosiaaltuejjla. Kriisvieʹǩǩ da pääkkteʹmtuåim šurrtuuʹlvest jälljumuʹšše õõlǥči 
Âʹvvelvuuʹdest ââʹnned pâi vuäǯǯamnalla da õõudâs viikkâd õhttsažtuâjin riskkvuuʹd aazzjivuiʹm..

Tuuʹlv šõddmest voudda raajjmõõšši kastteei raajõõzz jõõudet teevvat leʹbe kuäʹss-ne raajâlm jõõudet puʹrǩǩeed 
da raajjâd oʹđđest. Tuʹlvv vuäitt še leävvted voudda mieʹldes mååʹđ, njeäʹšščääʹʒʒid da jeeʹres njieʹššid. Lââʹssen 
tuuʹlv mieʹldd vueiʹtte pueʹtted täʹvver da roosk. Vuuʹd vueiʹtte leeʹd tuuʹlv mâŋŋa samai pannâânteei jälstem 
määinest. Tuuʹlv mõõnnâm ääiʹj ǩiõččeeʹl õõlǥči plaaneed õuʹddlest, mäʹhtt tuʹlvvriskkvuuʹdi ouddtuʹmmjumuš 
da čiisttmõš hååidet tuuʹlv mâŋŋa.

Tabealla11. Avvila viidodaga maŋŋedoaibmabijut ja daid vuoruheapmi

Tuåimm Tääʹrǩab tuåim Vasttõsvuässbieʹll Teâuddjumuš Priorisâsttmõš

Tuåimi oʹđđest 
sâjjdõõttmõš

Skääđđpääiʹǩi oʹđđestsâjjdõõttâm-taarb 
seʹlvvtumuš Aanar kåʹdd,  

Ǩiiddâlmi vuäʹmsteei Juätkkjeei Tiuddeei
Skääđđpääiʹǩi kõskkäiggsaž leʹbe 
põõšši oʹđđest sâjjdõõttmõš

Kriisveäʹǩǩ da 
pääkkteʹmtuåim õõu-
dâs viikkmõš

Jäʹrjstet kriisvieʹǩǩ tuʹlvv-vueʹjji mâŋŋa Aanar kåʹdd, Lappi 
peälštemstrooiteʹl, 
sieʹbrrkåʹdd

Juätkkjeei TiuddeeiOoudâs viikkâp tuuʹlv mâŋŋa pueʹttem 
jällˈjumuužž oouʹdeem vieʹǩǩid

Čiistâm- da ouddlest-
tuåimi plaanumuš

Raajjâp plaan, mäʹhtt riskkvuuʹdin 
hooiʹdet ouddtuʹmmjumuš tuuʹlv mâŋŋa Aanar kåʹdd 1 

Plaanumušpââʹjj1

Tiuddeei

Vuäʹppstet da škoouʹlˈjet tuʹlvv-
vuuʹdest jälsteejid, tuåimmjeejid da 
jiõččvääʹldvuõđorganisaatioid

Aanar kåʹdd, Lappi 
peälštemstrooiteʹl Juätkkjeei

1 1 plaanumušpââʹjj = 6 eeʹjj

Pirrõsvaikktõõzzi aʹrvvõs
Jäänmõsân positiivla vaikktõõzz šâʹdde tuʹlvvriisk uuʹcceejin tuåimin, kook vaaikkte jäänmõsân oummi 
jieʹllemåårrmõʹšše, aazzjumuʹšše, maaššmõʹšše da siõmmna virkkõõvvâmâânnmõʹšše. Tulvvriisk uuʹcceejin 
tuåimin, om tuʹlvvkaarti raajjmõõžžin da peiʹvvmuužžin da tulvvteâttsystteem õõudâs viikkmin pueʹreet 
aazzji da še veʹrǧǧneeʹǩǩi tiettemvuõtt da varrjõõttmõõžž tuuʹlvid, koon mieʹldd pannvuõiggân še tuʹlvvskääđ 
occne. Mäddâânnmõõžž plaanumuš, koʹst ââʹnet vieʹǩǩen še tuʹlvvkartʹteemin vuäǯǯum teâđid, lij tääʹrǩes 
vuäss ouddtuʹmmjeei tuʹlvvsuõjjeemtueiʹjid. Še njeäʹššvuäjjsäimmõõzzid ǩieʹppumuužžin da õõudâs viikkâd 
tuuʹlvǩirddeeijan vueitet njeäʹšščääʹccpäästöid maddu da čääʹʒʒid uuʹcceed, koin liâ positiivla vaikktõõzz om. 
kueʹlid, jällaid di virkkõõvvâmâânnmõʹšše. 

Ânnˈjõõžži tuʹlvvkuâŋŋsi pââʹjumuužžin da ođđ kuâŋŋsi raajjmõõžžin vuäǯǯet äikka jiânnai positiivlaid 
vaikktõõzzid, ǥu tuåimin vuäǯǯet suõjjuum âlddsin puk spesialpääiʹǩ da šuurmõs vuäss raajjmõõžžin. 
Tuʹlvvkuâŋŋsi raajjmõõžžâst jiâ šõõdd ǩiõlddla luâttvaikktõõzz, leâša tuåim vuäitt counnâd aazzjin vuâstta 
piijjmõõžž kueʹstelm-muuttâz diõtt, leâʹša puârast plaanuum da kueʹstelmvueiʹnnmõõžž lokku vääldeeʹl kuâŋŋaz 

vueiʹtte lââʹzzted kooi-ne vuuʹdi maaššâmvuõđ da virkkõõvvâmâânnmõõžž vuäittmõõžžid. Čuõkkui da uuʹlci 
pââʹjumuužžin di jiõŋŋsaađđjumuužž âânnmest da õõudâs viikkmõõžžin lââʹzztet tuʹlvvkuâŋŋsin vuäǯǯai 
tuʹlvvääuʹǩid uuʹccin hääitain. Jiõŋŋsaađđjumuužžin vueiʹtte leeʹd uuʹcc negatiivla vaikktõõzz kueʹllšeeʹllem da 
virkkõõvvâmâânnmõʹšše jiõŋ rââʹžžnem miett, kuäʹss jiõŋ âʹlnn jååʹttmõõžž jooudet ǩeâđđa rääʹjted.

Vaalmâšvuõtt tuåimin ij leäkku vuõigg vaikktõs tuʹlvvhääitai occnumuʹšše, leâša tõin pueʹreed miârkksânji 
tuʹlvvtieʹttemvuõđ da varrjõõttmõõžž tuuʹlvid. Teâđtõõzz lââʹzzttem vieʹǩǩad peälštem- leʹbe jeeʹres veʹrǧǧneeʹǩǩid 
tuåimjed tuʹlvv-vueʹjjest da čiŋlmõõvvâd vuõiǥâs riskkpääiʹǩid di aazzjid suõjjeed om. pååʹđjällmõõžž ääiʹjben. 
Vaalmâšvuõtt-tuåimin šâʹdde tän mieʹldd uuʹcces positiivla pirrõsvaikktõõzz.

Tuåimjumuš tuʹlvv-vueʹjjest di lopptuåim šõõddte uuʹcces positiivla vaikktõõžžid leʹbe tõin iʹlla tuõttum leämmaž 
pirrõsvaikktõõzz. Kõskkäiggsain tuʹlvvsuõjjeemraajõõzzin vueiʹtet cõggâd čääʹʒʒ leävvnumuužž raajjmõõžži sizz 
da uuʹcceed aunnsallša jällmõõžžid šõddeei tuʹlvvskääđaid. Lopptuåimin jåʹttlâʹttet vuuʹd da oummi jällʹjumuužž 
tuuʹlvin di hiâlptet veʹrǧǧneeʹǩǩi tuâjid.

Âʹvveljooǥǥ tuʹlvvriskkvuuʹdest jeeʹres tuåimivuiʹm šõddi hääitla vaikktõõzz kuâđđje occnjan, ǥu tuåimi aʹrvvõõzz 
vuâđald voudda vaʹlljet teâuddjem diõtt nåkam tuåim, koi pirrõsvaikktõõzz liâ occnja. Vaaldšumušplaaʹne vaʹlljum 
tuåimi jooukâst kueʹđđeš meädda om. rääitõskuurr da kåʹšǩǩtuʹlvvääuʹd raajjmõõžž di Âʹvveljooǥǥ ruoppjumuš. 
Meädda kuõđđum tuåimin leʹčči leämmaž kõskkäiggsa leʹbe põõšši hääitla pirrõshääit. Vaaldšumušplaaʹne 
vaʹlljum tuåimin âsttjet taarbšeei tuʹlvvsuõjjeem hääiʹt occnjain hääitlain pirrõsvaikktõõzzin. Ânnˈjõõžžân 
âânnemnalla åårrai tuåimid pueʹreeʹl liâ vueiʹvv-vuäʹzzest positiivla leʹbe neutraal vaikktõõzz pirrõʹsse, tõk tueʹjjee 
jäänmõsân pääiklaid da miâlggâd occnjaid da hääitlaid luâttvaikktõõzzid.

Vaaldšumušplaan tiuʹddepiijjmõš da seuʹrrjumuš

Tuʹlvvriskklääʹjj 620/2010 mieʹlddsânji tulvvriiski vaaldšumušplaan õlgg leeʹd primmum da čõõđtum ouʹddel 
22.12.2015. Tän mâŋŋa plaan lij taarb mieʹldd vuåppâd kuuđ eeʹjj kõõskin, ouddlâʹstten što vuʹvdd ärvstõõllet 
mâŋŋluʹbust še miârkkteejen tuʹlvvriskkvoudden. Tuʹlvvriiski valmšteei aʹrvvõs da miârkkteejai tuʹlvvriskkvuuʹdi 
taaʹrǩstõs tueʹjjeet puõʹtti vuâra 22.12.2018 mõõʹneest da vaaldšumušplaani oʹđđestaʹrvvõs õlgg leeʹd vaalmâš 
22.12.2021.

Täʹst vaaldšumušplaanâst eʹtǩǩuum tuåimm-ehdttõõzz jiâ leäkku čõõni jiâ-ka vuõiǥeld õõlǥed ni mõõn 
vuässbeäʹl čõõđted kõõččmõõžžâst åårrai tuåimid tän leʹbe puõʹtti plaanumušpââi ääiʹj. Valdia da kooʹddi 
veʹrǧǧneeʹǩǩi di vuʹvddooudâsviikkmõšveʹrǧǧneeʹǩǩ feʹrttai kuuitâǥ väʹldded plaan da tuåimm-ehdttõõzz 
tuåimjumuužžâst mieʹldd. 

Âʹvveljooǥǥ tuʹlvvriiski vaaldšumušplaan tuåimmepiijjmõõžž ooudâsviikkmõõžžâst da seuʹrrjumuužžin 
lij vueiʹvv-vasttõõzzâst Lappi ELY-kõõskõs. ELY-kõõskõõzz tuâjjan lij jiiʹjjes vuäʹzzest valvvâd, što tuåimm-
ehdttõõzzi tuåimmepiijjmõš õuddan. Lââʹssen nuuʹbb plaanumušpâjja pijjâmnalla åårrai Âʹvveljooǥǥ tuʹlvvärttel 
ǩiõttˈtââll plaan da tuåimm-ehdttõõzzi tiuʹddepiijjmõʹšše õhttuum kõõččmõõžžid vuässen nuuʹbb plaanumušpââi 
tuâi.

Veʹrǧǧneeʹǩǩi tueʹjjumuš tuʹlvv-vueʹjjest

ELY-kõõskõs

Tuʹlvvriiski vaaldšumuužžâst uʹvddum lääʹjj mieʹld ELY -kõõskõõzz tuâjjan lij ââʹnned huõll tuuʹlv akkeemest 
da tuuʹlv ääiʹj veʹrǧǧneeʹǩǩi õhttsažtuâi jäʹrjstemest da jååʹđted tuåimid čäʹccõõzzin. Še ouddtuʹmmjeei 
tuʹlvvvuâsttatuâsttmõštuåim liâ vueiʹvv-vuäʹzzest ELY-kõõskõõzz vasttõõzzâst, õhttsažtuâjast kooʹddi da 
tueʹjjumušämmatneeʹǩǩin. ELY –kõõskõõzz vasttõõzzâst liâ 

•	 teâđtumuš tuʹlvv-vaarest
•	 tuuʹlvid varjõõttmõš õuʹddel tuuʹlvi di čaaʹʒʒi âânnmõõžž valvvâm
•	 čääʹʒʒvueʹjj seuʹrrjumuš da tlvvakkeemest teâđtumuš

•	 ouddtuʹmmjeeivuâsttatuâsttmõštuåim om. jiõŋsaađđjumuš, vuõddâs ruõkkmõš, čääʹʒʒ rääʹjtem 
jååʹđtumuš da čoʹrstemlååʹviooccmõš

•	 äʹšštobddeeivieʹǩǩ õuddmõš peälštemveʹrǧǧneeʹǩǩid/jällmõõžžid suõjjeeja sieʹbbrid leʹbe privatta mm. 
näkmin: tuuʹlv-vuâsttatuâsttmõštueʹjin: jiõŋŋõʒʒsi puʹrǩǩeem, kõskkäiggsai kuâŋŋsi da taammi tueʹjjumuš 
da čäʹccõõzzi jååʹđtumuš kõskkäiggsa vuuʹdid da kuurid 

•	 ELY-kõõskõs âânn huõl tuåimvuuʹdest tueʹjjeemest tuʹlvvriiski vaaldšumuužžâst še tõn mâŋŋa, ǥu 
peälštemveʹrǧǧneǩ, lij alttääm peälštemtuåim da välddam peälštemtuåimest peälštemlääʹjj mieʹlldla 
jååʹđtemvasttõõzz. 

Peälštemveʹrǧǧneʹǩ

Peälštemveʹrǧǧnekka kollai pääʹrti takai cõggmõš da tõõzz õhttuum veʹrǧǧneeʹǩǩi õhttsažtuâi. Peälštemtuåim 
spravdââtt tuʹlvv-vueʹjjest tõid peälštemtuõjju kolljeei tueʹjid,kook liâ peälštemlääʹjj mieʹldd õnnum ǩirrlan. 
Täujja kõõččmõõžžâst lij tuåimin, koid õlgg äʹlǧǧed tueʹjjeed mueʹdd čiâss seʹst. Tääzz vaaikat še skääđđvuuʹd 
veeidasvuõtt da seuʹrrjõõzzi tuõđâsvuõtt. Peälštemveʹrǧǧneeʹǩǩ vasttõõzzâst lij:

•	 tuâi plaanumuš da jååʹđtumuš čoʹrstem-mõõntõõllmõõžžâst tulvv-vueʹjjin di
•	 tuuʹlv-vuâsttatuâsttmõšvueʹjj takaijååʹđtem, jõs peälštemtuõjju vuässâʹtte määŋgai tuåimmvuuʹdi 

veʹrǧǧneeʹǩǩ di obbkaart tueʹjjumuš.
•	 obbkaart vuâđald tuâi vuuʹdi da oʹdinakai tääʹrǩes pääiʹǩi suõjjumuš (om. tuʹlvvseeinâlm, vuõddâs-siâkki 

, kõskkäiggsai kuâŋŋsi da taammi raajjmõš) 
•	 privatta jällmõʹšše tillʼlõõvvin tuåimin mieʹrrumuš (om. čuõkkui leʹbe kuâŋŋsi pueʹtǩǩumuš)
•	 jååʹđtemvasttõs seʹrddšââvv peälštemveʹrǧǧnekka teʹl, ǥu tuuʹlv-vuâsttatuâsttmõš mõttšââvv 

peälštemtuâjjan
•	 pââimõõzz peälštemtuõjju kuulli narood seʹrddmõš leʹbe pääiʹǩi suõjjeem vuõddâs-siâkkivuiʹm da jeeʹres 

kõskkäiggsaraajõõzzin di tuʹlvvčääʹʒʒ pumppjumuš. Peälštemtuâi altteem vueʹjj takaijååʹđteejen tuåimmai 
peälštemtuâi jååʹđteei.

Kåʹdd

Kååʹdd vasttõõzzâst lij:

•	 suõjjeed jiiʹjjes raajõõzzid da tuâi di staanâd peälštemveʹrǧǧneeʹǩǩid tuʹlvvsuõjjeemest 
•	 kååʹdd jällmõõžž (om. čääʹcchuõll, tiõrvâsvuõttpõõrt, škooul, peiʹvvpõõrt) da teâtt-trafikkliinji suõjjumuš
•	 om. seʹrddmõõžž raajjmõš da jieʹttjälstem pääiʹǩi riâššmõš
•	 tueʹjjviõǥǥ da tuuʹlv-vuâsttatuâsttmõš ja peälštemtuâji diõtt taarbšeei neävvi õuddmuš taarb puäđeeʹl 

peälštemveʹrǧǧneeʹǩǩi ââʹnnem diõtt.

Tuʹlvvkõõskõs, Lääʹddjânnam pirrõskõõskõs da Äimmteâđtemstrooiteʹl

Lääʹddjânnam pirrõskõõskõõzz da Äimmteâđtem stroitteʹl õhttsaž Tuʹlvvkõõskõs lij vasttääm eeʹjj 2014 
aalǥast ääljeeʹl tuuʹlvi õuddâl tieʹttmest, tuʹlvv-vaartõõzzin da väʹlddkååddla tuʹlvv-vueʹǩǩ-kaart âânnmõõžžâst. 
Tuʹlvvkõõskõs vasttad še tääʹzz õhtteeji kääzzkõõzzi ooudâs viikkmõõžžin da âânnmõõžžâst.

Čoʹrstem-vueʹǩǩlai čääʹccvueʹjjest da šuurin skääđđriskkvueʹjjin räjja Tuʹlvvkõõskõõzz spesialvueʹǩǩärttel, 
kååʹtt tuejjad väʹlddkååddla tuʹlvv-vueʹǩǩ-kaart õhttsažtuâjast ELY-kõõskõõzzi da peälštemveʹrǧǧneeʹǩǩin.

Lääʹddjânnam pirrõskõõskõs da Äimmteâđtemstrooiteʹl vasttee tuuʹlvi čoʹrstem-mõõntõõllmõõžž ceälkkmuužži 
uʹvddmest.


